
1. PARTEA: garatu Bl aztergai (aukeratu aztergai bat multzo bakoitzetik). [3 puntu
aztergai bakoitzak; guztira 6 puntu]

1. MULTZOA

a. Fernando Vll.aren erregealdia: absolutismoaren berrezarkuntza eta gatazka
politikoak (liberalismoa, errealismoa eta deskolonizazioa Amerikan).

b. Berrezarkuntzaren sistema.

c. Industrializazioaren hastapenak: meatzaritza, burdinbideak eta lurralde-
dibertsitatea (Katalunia eta Bizkaia).

2. MULTZOA

a. Langile mugimenduaren aniztasuna Berrezarkuntzan zehar: Anarkismoa eta
Sozialismoa.

b. Il. Errepublika: Herri Frontea. Kolpe militarraren aurrekariak eta kausak.

c. Nazioarteko harremanak eta Europako integrazioa (EEE, EB, NATO, Golkoko
gerrak eta Balkanetako gerra).

2. PARTEA: iturri historiko bati buruzko iruzkina, gidoiari jarraituz (aukeratu
jarraian datozen bi iturrietako bat). [4 puntu]

a. Agudoko (Ciudad Real) familia batek gerraondoan izandako bizipenei buruzko
testua. Iturria: FERNANDEZ PASALODOS, A., Hasta su total exterminio. La
guerra antipartisana en Espana, 1936-1952. Galaxia Gutenberg argitaletxea
(2024), 75. or.

José Méndez Jaramagok —goitizenez, Agudoko besomotza— eta haren familiak
mendira jo zuten, beste familia askok bezala, falangisten eta guardia zibilen
presioaren ondorioz. 1939an, gerra bukatzean, desmobilizatu zutenean (...) José
Méndez bere sorterrira itzuli zen, Agudora (Ciudad Real), eta ikazkin aritu zen han.
Orduan, bazter haietako gerrillariekin hasi zen harremanetan. Guardia zibilek
kolaborazionismo haren berri jakin zutenean, José Méndezen familiakoak maiz
atxilotzen hasi ziren, eta herriko kuartelean torturatzen. Halako erasoez nazkaturik,
mendira jotzea erabaki zuten denek, 1940ko azaroan, eta gerrillari bihurtu ziren José,
haren aita (...), Antonio eta Manuel anaiak eta Asuncién arreba.

1.- lturriaren identifikazioa. [0,5 puntu]
2.- lturriaren analisia. [0,5 puntu]
3.- Erlazionatu iturria bere testuinguruarekin, galdera hauei erantzunez: [3 puntu]

a. Adierazi zein testuinguru edo etapa historikori egiten dion erreferentzia iturriaren
edukiak. [0,5 puntu]

b. Testuinguru historiko hartako zer oposizio mota da iturrian deskribatzen dena?
Non egiten zituzten ekintzak? Noren edo zeren kontra? Erlazionatu iturria
horrekin. Etapa edo testuinguru historiko hartan, beste zer oposizio mota egon
zen? [1,25 puntu]

c. Azaldu nolako oposizioa hasi zen agertzen diktaduraren kontra 60ko
hamarkadatik aurrera. [1,25 puntu]

b. Alderdi Komunista legeztatu ondorengo ospakizuna 1977an. lturria:
mundoobrero.es.

1.- lturriaren identifikazioa. [0,5 puntu]
2.- lturriaren analisia. [0,5 puntu]
3.- Erlazionatu iturria bere testuinguruarekin, galdera hauei erantzunez: [3 puntu]

a. Adierazi zein testuinguru edo etapa historikotan dagoen kokatua iturria.
[0,5 puntu]

b. Zer gobernu eratu zen Espainian Franco hil ondoren? Nolakoa zen 1976ko
egoera soziala? Zer ondorio ekarri zuen Adolfo Suarez urte hartan gobernuan
sartzeak? [1,25 puntu]

c. Zer aldaketa egin zituen Adolfo Suarezek 1977an, urte hartan bertan
hauteskundeak egin ziren arte? Erlazionatu iturria horrekin. [1,25 puntu]

Azterketak zuzentzeko eta kalifikatzeko irizpideak webgune honetan daude kontsultagai:
https://www.unavarra.es/eu/sites/estudios/acceso-y-admision/evau-para-estudiantes.html

